
کہو سلام ہو ایمان والے گھر والوں پر اور مسلمانوں پر، اللہ
تعالیٰ ہم سے آگے جانے والوں اور بعد میں آنے والوں پر رحم
کرے اور ہم ان شاء اللہ ضرور تمہارے ساتھ ملنے والے ہیں۔

عائشہ رضی اللہ عنہا نے کہا: کیا میں تم لوگوں کو اپنی اور رسول صلى الله عليه وسلم کی بیتی سناؤں؟ ہم نے عرض کیا
ضرور، فرمایا: نبی صلى الله عليه وسلم میرے پاس میری باری کی رات میں تھے کہ آپ صلى الله عليه وسلم نے کروٹ لی اور اپنی چادر اوڑھ لی

اور جوتے اتارے اور ان کو اپنے پاؤں کے پاس رکھ دیا اور اپنی چادر کا کنارہ اپنے بستر پر بچھایا اور لیٹ گئے اور
آپ صلى الله عليه وسلم اتنی ہی دیر ٹھہرے کہ آپ صلى الله عليه وسلم نے گمان کرلیا کہ میں سو چکی ہوں، آپ صلى الله عليه وسلم نے آہستہ سے اپنی چادر لی

اور آہستہ سے جوتا پہنا اور دروازہ کھولا اور باہر نکلے پھر اس کو آہستہ سے بند کردیا، (یہ دیکھ کر) میں نے
اپنی چادر اپنے سر پر اوڑھی اور اپنا ازار پہنا اور آپ صلى الله عليه وسلم کے پیچھے پیچھے چلی یہاں تک کہ آپ صلى الله عليه وسلم بقیع (کے

قبرستان) میں پہنچے اور کھڑے ہوگئے اور بہت لمبی مدت تک کھڑے رہے، پھر آپ صلى الله عليه وسلم نے اپنے دونوں ہاتھوں کو
تین بار اٹھایا اور پھر آپ صلى الله عليه وسلم واپس لوٹے، میں بھی لوٹی آپ صلى الله عليه وسلم تیز چلے تو میں بھی تیز چلنے لگی، آپ صلى الله عليه وسلم دوڑے تو
میں بھی دوڑی، آپ صلى الله عليه وسلم (گھر) پہنچے اور میں بھی پہنچی گئی، میں آپ صلى الله عليه وسلم سے سبقت لے گئی اور داخل ہوتے
ہی لیٹ گئی، آپ صلى الله عليه وسلم تشریف لائے تو فرمایا اے عائشہ! تجھے کیا ہوگیا ہے؟ کہ تمہارا سانس پھول رہا ہے،

میں نے کہا: کچھ نہیں۔ آپ صلى الله عليه وسلم نے فرمایا تم بتادو ورنہ مجھے لطیف وخبیر (باریک بین اور انتہائی باخبر) یعنی
اللہ تعالیٰ خبر دے دے گا، تو میں نے عرض کیا یا رسول اللہ صلى الله عليه وسلم! میرے ماں باپ آپ پر قربان! پھر پورے قصہ کی

خبر میں نے آپ صلى الله عليه وسلم کو دے دی، فرمایا میں اپنے آگے آگے جو سیاہ سی چیز دیکھ رہا تھا وہ تم تھیں؟ میں نے
عرض کیا جی ہاں، تو آپ صلى الله عليه وسلم نے میرے سینے پر اس طرح مارا کہ مجھے تکلیف ہوئی، پھر فرمایا تم نے خیال کیا
کہ اللہ اور اس کا رسول تمہارا حق مار لیں گے؟ فرماتی ہیں کہ لوگ (کسی بات کو) کتنا ہی چھپا لیں اللہ

اس کو جانتا ہے۔ آپ صلى الله عليه وسلم نے فرمایا کہ جبرائیل (علیہ السلام) میرے پاس آئے، جب تو نے (مجھے جاتے ہوئے)
دیکھا، (انہوں نے) مجھے پکارا اور تم سے چھپایا تو میں نے بھی تم سے چھپانے ہی کو پسند کیا اور وہ تمہارے
پاس اس لیے نہیں آئے کہ تم نے اپنے کپڑے اتار دیے تھے اور میں نے گمان کیا کہ تم سو چکی ہو اور میں نے

تمہیں بیدار کرنا پسند نہ کیا، میں نے یہ خوف کیا کہ تم گھبرا جاؤ گی، جبرائیل نے کہا کہ آپ کے رب نے آپ
کو حکم دیا ہے کہ آپ بقیع تشریف لے جائیں اور ان کے لیے مغفرت مانگیں، میں نے عرض کیا اے اللہ کے
لاَمُ علَیَ أهَلِْ الدياَرِ مِنْ رسول! میں ان کے حق میں (دعا کے لیے) کیسے کہوں؟ آپ صلى الله عليه وسلم نے فرمایا کہو: ”الس

هُ بکِمُْ للاََحِقُونَ“ یعنی کہو سلام ا إنِْ شَاءَ الل ا واَلمُْسْتأَخِْريِنَ وإَنِ هُ المُْسْتقَْدمِِينَ مِن المُْؤمِْنيِنَ واَلمُْسْلمِِينَ ويَرَْحَمُ الل
ہو ایمان والے گھر والوں پر اور مسلمانوں پر، اللہ تعالیٰ ہم سے آگے جانے والوں اور بعد میں آنے والوں پر

رحم کرے اور ہم ان شاء اللہ ضرور تمہارے ساتھ ملنے والے ہیں۔
[صحیح] [اسے امام مسلم نے روایت کیا ہے۔]

ام المومنین عائشہ رضی اللہ عنہا اپنا ایک قصہ بیان کر رہی ہیں جو رسول صلى الله عليه وسلم کے ساتھ پیش آیا ،یہ واقعہ اس
رات کا ہے جب ان کے یہاں آپ صلى الله عليه وسلم کی باری تھی، فرمایا: ایک رات نبی صلى الله عليه وسلم میرے یہاں تھے کہ آپ صلى الله عليه وسلم نے کروٹ لی اور
اپنی چادر اور اپنی جوتی اپنے پاؤں کے آگے رکھی اور پھر لیٹ گئے اور جب یہ گمان ہو گیا کہ میں سو گئی ہوں،
آپ صلى الله عليه وسلم نے اپنی چادر آہستہ سے لی، تاکہ مجھے پتہ نہ چلے اور آہستہ سے جوتی پہنی، اور دروازہ کھولا اور باہر
نکل گئے اور پھر آہستہ سے اس کو بند کر دیا۔ آپ صلى الله عليه وسلم نے ایسا اس لیے کیا تاکہ میں بیدار نہ ہو جاؤں اور اکیلے چلے
جائیں تاکہ مجھے رات کی تاریکی میں اکیلے رہتے ہوئے خوف نہ محسوس کریں۔ عائشہ ضی اللہ عنہا نے بھی اپنے
لباس زیب تن کیے دو پٹہ سر پر اوڑھا اور آپ صلى الله عليه وسلم کے پیچھے چل پڑیں، یہاں تک کہ آپ صلى الله عليه وسلم بقیع پہنچے، جو مدینہ کا

قبرستان ہے اور دیر تک کھڑے رہے، پھر دعا کرتے ہوئے اپنے دونوں ہاتھ تین بار اٹھائے اور پھر واپس گھر آنے کے لیے
پلٹے، عائشہ رضی اللہ عنہا بھی تیزی سے پلٹیں، نبی صلى الله عليه وسلم تیزی سے چلنے لگے میں بھی تیزی سے چلنے لگی، پھر آپ صلى الله عليه وسلم
دوڑنے لگے اور میں بھی دوڑی اور گھر آپ سے پہلے پہنچ کر لیٹ گئی آپ صلى الله عليه وسلم گھر میں داخل ہوئے اور فرمایا: ”اے
عائشہ! تجھے کیا ہوگیا ہے؟ کہ تمہارا سانس پھول رہا ہے“، یعنی اے عائشہ! کیا ہوا تم کو ، تمہارے تیز چلنے کی
وجہ سانس پھولا ہوا ہے جس کی وجہ سے بات کرنے میں اتار چڑھاؤ ہو رہا ہے۔ ”رابيِة“ یعنی پیٹ پھولا ہوا ہونا،
میں نے کہا: کچھ نہیں۔ آپ صلى الله عليه وسلم نے فرمایا تم بتادو ورنہ مجھے لطیف وخبیر (باریک بین اور انتہائی باخبر) یعنی اللہ
تعالیٰ خبر دے دے گا، چنانچہ جو کچھ ہوا تھا میں نے بتا دیا، فرمایا اچھا تو میں اپنے آگے آگے جو سیاہ سی چیز دیکھ
رہا تھا وہ تم تھیں؟ میں نے عرض کیا جی ہاں، تو آپ صلى الله عليه وسلم نے میرے سینے پر اس طرح مارا کہ مجھے تکلیف ہوئی،
پھر فرمایا تم نے خیال کیا کہ اللہ اور اس کا رسول تمہارا حق مار لیں گے؟ یعنی کیا تم یہ سمجھتی ہو کہ اللہ اور
اس کے رسول تم پر ظلم کریں گے کہ تمہارے پاس رات گزارنے کے وقت دوسری ازواج کے یہاں چلا جاؤں؟ عائشہ
رضی اللہ عنہا فرماتی ہیں کہ لوگ (کسی بات کو) کتنا ہی چھپا لیں اللہ اس کو جانتا ہے، یعنی جو کچھ بھی لوگ
چھپاتے ہیں اللہ تعالی اس سے خوب باخبر ہے، جب آپ رضی اللہ عنہا نے یہ جملہ کہا تو گویا اپنے تئیں اس خیال
کی تصدیق کر دی، پھر آپ صلى الله عليه وسلم نے بتایا کہ جبرائیل علیہ السلام تشریف لائے تھے مگر گھر میں داخل نہیں ہوئے کیونکہ
عائشہ رضی اللہ عنہا نے اپنے کپڑے نکال کر نیند کے لیے تیار ہو چکی تھیں، نبی صلى الله عليه وسلم نےسمجھا کہ وہ سو چکی ہیں
اور یہ ناپسند کیا کہ انہیں بیدار کر دیں کہ وہ رات کی تاریکی میں اکیلے گھبرا نہ جائیں، جبرائیل علیہ السلام نے
کہا کہ آپ کے رب نے آپ کو حکم دیا ہے کہ آپ بقیع تشریف لے جائیں اور اہل بقیع کے لیے مغفرت طلب کریں
چنانچہ نبی صلى الله عليه وسلم اس حکم کی تعمیل کرتے ہوئے نکلے اور بقیع پہنچ کر اہل بقیع کے لیے مغفرت طلب کی اور ان کے
حق میں دعا کی۔ عائشہ رضی اللہ عنہا نے عرض کیا اے اللہ کے رسول! میں ان کے حق میں (دعا کے لیے) کیسے
ا ـ هُ المُْسْـتقَْدمِِينَ مِن ـ لاَمُ علَـَی أهَـْلِ الـدياَرِ مِـنْ المُْؤمِْنيِـنَ واَلمُْسْـلمِِينَ ويَرَْحَـمُ الل کہـوں؟ آپ صلى الله عليه وسلم نے فرمایـا کہـو: ”الس
هُ بکِمُْ للاََحِقُونَ“ یعنی کہو سلام ہو ایمان والے گھر والوں پر اور مسلمانوں پر، اللہ ا إنِْ شَاءَ الل واَلمُْسْتأَخِْريِنَ وإَنِ
تعالیٰ ہم سے آگے جانے والوں اور بعد میں آنے والوں پر رحم کرے اور ہم ان شاء اللہ ضرور تم سے ملنے والے ہیں۔

